
				এই পাতাটির মুদ্রণ সংশোধন করা প্রয়োজন। 
2
সবুজ পত্র
বৈশাখ, ১৩২
হবে, এবং অন্য কোনও উপায়ে হবে না। অথচ বাংলার সকল
নেতাই ঐ অদ্ভুত রায়ে সায় দিলেন ও সই দিলেন। এর পরেও
লােকে বলে বাঙ্গালীর discipline এর জ্ঞান নেই। বাঙ্গালী নেতারা
অপর প্রদেশের নেতাদের দ্বারা যত সহজে নীত হন, এমন আর
কেউ হয় না। বাঙ্গালীর আশার কথা এই যে, তারা জাতি হিসাবে
সহজে কারও দ্বারা নীত হয় না।
আমার বিশ্বাস আমার এ কথায় সকল বাঙ্গালীই সায় দেবেন যে,
আমাদের ঘর আমরা নিজহাতে নীচে থেকেই গেঁথে তুলতে চাই,
উপর থেকে গেঁথে নামাতে চাই নে। আশা করি, আমাদের নেতারা
এই সত্য মনে রাখবেন যে, যেখানে গােড়ায় মিল নেই, সেখানে গোঁজা
মিলন দিয়ে কোনও লাভ নেই, শেষটা ভুগতেই হবে। নিজের ideal
ভ্রষ্ট হলেই মানুষের সকল কাৰ্য্য নষ্ট হয়, কেননা ideal-এর সঙ্গে
সঙ্গেই মানুষ তার আত্মশক্তি হারায়।
( ২ )
আমি আগে এক সময় বলেছি যে, আমাদের স্বরাজ লাভের
কথা শুধু ঘরের কথা নয়—বাইরেরও কথা, এবং তা যতটা না ঘরের কথা
তার চাইতে ঢের বেশী বাইরের কথা। দেখা যাক এ কথাটা সত্য
কি না।
যে স্বাদ লাভের জন্য শিক্ষিই ভারতবাসী আজ লালায়িত
স্বরাজ যে ব্রিটীশ সাম্রাজ্যের অন্তর্ভূত ও অঙ্গীভূত হবে—এ কথা
ত সববাদীসম্মত। এছাড়া অপর কোনরূপ স্বরাজের আমরা কল্পনাও

